
              
 

 
ᐱᓕᕆᐊᒃᓴᖅ ᐅᓂᒃᑳᖅ ᓇᐃᓈᖅᓯᒪᔪᖅ - ᐅᑯᐊ Pacific Ridge Exploration Ltd.-ᑯᑦ 

 
ᐅᕙᓂ ᖃᒪᓂᖅᑐᐊᒥ ᓄᖑᔪᐃᑦᑐᓂᒃ ᐱᓕᕆᐊᒃᓴᒥᒃ ᐃᒪᐃᓪᓗᐊᖅᑐᒥᒃ ᓄᓇᒥ ᐊᖏᓂᓕᖕᒨᖓᔪᒥᒃ 
500,000 acres-ᓂᒃ ᑭᕙᓪᓕᕐᒥᐅᓂ ᕿᑎᖓᓃᑦᑐᖅ ᓄᓇᕗᑦ ᓄᓇᖓᑕ. ᑕᐃᒪᖓᕐᓂᑕᑦ 
ᕿᓂᖅᕕᐅᕙᔪᔪᑦ ᓇᓗᓇᐃᔭᖅᓯᒪᔭᑦ ᐊᒥᓱᑦ ᐱᑕᓖᑦ ᓄᖑᔪᐃᑦᑐᓂᒃ ᐊᒻᒪᓗ ᑭᒡᓕᓕᐅᖅᑕᐅᓯᒪᓪᓗᑎᒃ 
ᐱᑕᖃᓐᓂᖏᑦ ᓄᖑᔪᐃᑦᑐᓂᒃ ᐊᑑᑎᔪᓐᓇᖅᑐᖅᑕᓕᒃ ᐃᒫᒃ ᐅᖓᓯᖕᓂᓕᒃ 60 ᑭᓕᒦᑕᓂᒃ ᑕᑭᓂᖓ 
ᐅᐊᖕᓇᖓᓅᖓᔪᖅ ᐊᒃᑐᐊᓂᖃᖏᒻᒪᑦ ᐱᖁᔭᖅᑎᒍᑦ ᐊᑑᑕᐅᔪᓐᓇᖅᑐᓂᒃ ᖃᒪᓂᖅᑐᐊᒨᖓᓂᖓᓃᑦᑐᖅ. 
ᐊᑑᑕᐅᖃᑦᑕᖅᓯᒪᔪᑦ ᑕᐃᒪᖓᕐᓂᑕᑦ ᖃᐅᔨᒪᔾᔪᑎᑎᒍᑦ ᓄᐊᓯᒪᔭᑦ ᐅᔾᔨᖅᑐᖅᑕᐅᓯᒪᖕᒪᑕ 
ᐃᑰᑕᖅᕕᐅᓗᑎᒃ ᓇᓂᓯᒐᓱᐊᖅᕕᒃᓴᑦ ᓄᖑᔪᐃᑦᑐᓂᒃ ᐱᑕᓕᖕᓂᒃ. ᓄᓇᓕᒋᔭᐅᖃᑦᑕᓛᖅᑐᖅ ᐊᓯᓂ 
ᐋᕿᒃᓯᒪᔭᐅᓛᖅᑐᖅ ᐅᐊᖕᓇᖓᓃᑦᑐᖅ ᐅᕙᓂ Kazan Falls-ᓂ. ᐅᑯᐊ Pacific Ridge-ᑯᑦ ᓯᕗᕐᖓᒍᑦ 
ᐋᕿᒃᓱᐃᒻᒪᑕ ᐃᑰᑕᖅᕕᒃᓴᒥᓐᓂᒃ ᒪᐅᓇ 69-4 ᓴᕿᐅᒪᔪᖅ ᓴᓂᐊᓂ Kazan Falls ᐊᒻᒪᓗ 
ᐱᔭᕇᖅᑕᐅᓛᖅᑐᑦ ᐅᐸᒃᑕᐅᖃᑦᑕᕐᓗᓂ ᖃᖓᑕᔫᒃᑯᑦ ᐊᓯᖏᑦᑕᐅᖅ ᐊᒥᓱᑦ ᐱᑕᖃᑐᐃᓐᓇᕆᐊᓖᑦ 
ᐊᑑᑎᔪᓐᓇᖅᑐᓂᒃ ᐊᒻᒪᓗ ᓄᖑᔪᐃᑦᑐᓂᒃ ᓴᕿᐅᒪᓂᓖᑦ. ᐅᑯᐊ Pacific Ridge-ᑯᑦ ᓄᓇᓕᖕᓂ 
ᐊᐅᓚᑦᓯᓂᐊᖅᑐᑦ ᖃᒪᓂᖅᑐᐊᒥ ᖃᖓᑕᔫᒃᑯᑦ ᐅᓯᕙᒡᓗᑎᒃ, ᐊᒻᒪᓗ ᐃᓴᕈᓕᒃ ᖃᖓᑕᔫᖅ 
ᐊᑐᖅᑕᐅᕙᒡᓗᓂ ᐊᒻᒪᓗ ᐱᓕᕆᔪᑦ ᐅᓯᔭᐅᕙᒡᓗᑎᒃ (ᕿᓂᖅᑏᑦ ᐅᔭᕋᒃᑕᕆᐊᑦ/ᐆᒃᑐᕋᕋᒃᓴᓂᒃ) 
ᐱᓂᐊᕐᒪᑕ ᐊᑑᑎᓗᑎᒃ.  
 
ᐅᑯᐊ Pacific Ridge-ᑯᑦ ᓯᕗᕐᖓᒍᑦ ᐸᕐᓇᓯᒪᔪᑦ ᐱᓕᕆᓛᖅᑐᑦ ᐱᒋᐊᕐᓗᑎᒃ ᐅᕙᓂ June 1-ᒥᒃ 
ᑎᑭᓪᓗᒍ Sept 15, 2006-ᒧᑦ. ᖃᖓᑕᔫᒃᑯᑦ ᐅᓯᔭᐅᕙᒡᓗᑎᒃ ᓄᓇᓕᒋᓂᐊᖅᑕᖓᓐᓄᑦ ᐊᓯᓂ 
ᐃᓄᖃᕈᓐᓇᕐᓂᐊᖅᑐᖅ 2-4-ᓂᒃ ᐱᓕᕆᔭᖅᑐᖅᓯᒪᓕᖅᐸᑕ ᐃᒫᑎᒋ ᐱᒋᐊᕐᓗᑎᒃ 7 ᑎᑭᓪᓗᒋᑦ 10-ᓄᑦ 
ᐅᑉᓗᐃᑦ. ᐊᑑᑕᐅᖃᑦᑕᖅᓯᒪᔪᑦ ᐱᒋᐊᖅᓱᑎᒃ ᖃᒪᓂᖅᑐᐊᒥ ᐊᑑᑎᖃᑦᑕᑐᐃᓐᓇᕆᐊᓖᑦ ᐃᒪᓕᕆᔾᔪᑎᓂᒃ 
ᐱᔪᓐᓇᐅᑎᓂᒃ ᐃᒪᖃᕈᑎᒃᓴᖏᓐᓂᒃ ᐊᓯᓂ ᓄᓇᓕᖃᑲᐃᓐᓇᕐᓗᑎᒃ. ᐊᐅᓚᑕᐅᕙᖕᓂᐊᖅᑐᑦ ᖃᖓᑕᔫᒃᑯᑦ 
ᐅᐸᒃᑕᐅᕙᒡᓗᑎᒃ ᕿᓂᕐᓗᑎᒃ ᐊᒻᒪᓗ ᐆᒃᑐᕋᕋᒃᓴᓂᒃ ᐱᖃᑦᑕᕐᓗᑎᒃ ᑕᐃᒪᖓᕐᓂᑕᓂᒃ ᓴᕕᒃᓴᔭᖅᑕᓕᖕᓂᒃ 
ᓄᖑᔪᐃᑦᑐᓂᒃ ᐃᒫᑎᒋ ᐊᖏᓂᓕᖕᒥᒃ ᓄᓇᒃᑯᑦ 2 km-ᓂᒃ ᐊᕙᑖᓂᓕᒫᖅ ᖃᓂᒋᔭᖓᓂ. ᕿᓪᓕᖅᑐᓂᒃ 
ᐱᑕᓖᑦ ᐅᔾᔨᖅᑑᑕᐅᓲᑦ ᐱᑕᖃᒻᒪᖔᑕ ᓄᖑᔪᐃᑦᑐᓂᒃ ᖃᐅᔨᓴᖅᑐᖃᑦᑎᓪᓗᒍ ᐊᒻᒪᑦᑕᐅᑦ ᐃᔾᔪᐃᑦ 
ᓄᓇᔭᑦ ᐆᒃᑐᕋᖅᑕᐅᖃᑦᑕᕐᓗᑎᒃ ᓄᓇᒥ ᖃᕝᕙᖅᓯᒪᔪᒦᑦᑐᖅ ᖁᐊᕐᒨᖓᔪᑦ ᐊᒻᒪᓗ ᐅᔭᕋᒃᓱᒃᔪᐃᑦ 
ᐃᓕᖁᓯᖅᓱᖅᑑᔨᖏᑦᑐᑦ ᐊᐅᓚᓂᑯᑦ ᓱᕐᕋᒃᓯᒪᔪᑦ ᐅᕝᕙᓗᑭᐊᖅ ᖃᖃᔮᑦ ᓯᐅᕋᒻᒦᑦᑐᑦ ᐅᕝᕙᓗᑭᐊᖅ 
ᐊᓪᓕᕋᓖᑦ ᐅᔭᖃᓂᒃ ᕿᒥᕐᕈᔭᐅᓗᑎᒃ.   
 
ᐊᑐᖃᑦᑕᓛᖅᑐᑦ ᐃᑰᑕᕈᑎᓂᒃ ᓯᑎᓛᖅᓯᐅᑎᓂᒃ ᐱᒋᐊᖅᕕᒃᓴᓖᑦ ᖃᓂᒋᔮᓂ August 1, 2006-ᒥ 
ᐊᒻᒪᓗ ᑲᔪᓯᓗᑎᒃ ᐅᕗᖓ September 15, 2006-ᒧᑦ. ᐃᑰᑕᕈᑎᖃᓪᓗᑎᒃ ᓈᓴᐅᑎᓕᖕᒥᒃ 38-ᒥᒃ 
ᐅᓯᔭᐅᒍᓐᓇᖅᑐᒥᒃ ᐅᕘᓇ 500 D ᐅᕝᕙᓗᑭᐊᖅ ᐅᕘᓇ A-Star-ᑯᑦ ᖁᓕᒥᒎᓕᒃᑯᑦ ᐊᑐᕐᓗᑎᒃ 
ᐱᓕᕆᔪᑦ. ᖃᑦᓯᐅᓂᖏᑦ 7-10 ᐊᖑᑏᑦ ᐃᑰᑕᕆᐊᖅᓯᒪᔪᑦ ᐊᓯᓂ ᐃᑰᑕᕆᐊᖃᓕᖅᐸᑕ. ᒥᒃᓴᐅᓴᒃᑐᒥ 
2000m-ᓂᒃ ᐃᑰᑕᕈᑎᒃᓴᑦ ᐋᕿᒃᓯᒪᔭᐅᓕᖅᑐᑦ ᑮᓇᐅᔭᒃᓴᖅᑎᒍᑦ ᓯᕗᕐᖓᒍᑦ ᐊᑑᑕᐅᔪᒫᕐᓂᐊᖅᑐᑦ 
ᐋᕿᒃᓯᒪᔭᐅᔭᕇᖅᑐᑦ. ᕿᓂᖅᑐᑦ ᐃᑰᑕᖃᑦᑕᓛᖅᑐᑦ ᓄᓇᓕᕆᓗᑎᒃ ᐅᔭᖃᓂᒃ, ᖃᓄᐃᑦᑑᒻᒪᖔᑕ ᐅᔭᖃᑦ, 
ᓇᒦᒻᒪᖔᑕ ᐱᑕᓖᑦ (ᓂᐱᖃᓇᕐᒧᑦ ᐊᑐᖃᑦᑕᕐᓗᑎᒃ/VLF) ᐊᒻᒪᓗ ᐆᒻᒪᖁᑎᓕᖕᒥᒃ ᓂᐱᖃᓐᓇᖅᑕᓕᖕᓂᒃ 
ᖃᐅᔨᓴᕈᒻᒥᒃ ᐊᑐᕐᓗᑎᒃ. ᓯᕗᕐᖓᒍᑦ ᐃᑰᑕᓚᐅᖏᓐᓂᕐᒥᓐᓂ ᓯᕗᓪᓕᐅᑎᑕᐅᓂᐊᕐᒪᑕ ᐊᑑᑕᐅᖄᕆᐊᓖᑦ 
ᐱᒋᐊᕈᑎᒃᓴᑦ 1-ᑯᑦ, ᓄᓇᓕᕆᓗᑎᒃ ᐅᔭᖃᓂᒃ, ᐃᔾᔪᓂᒃ ᓄᓇᔭᓂᒃ, ᐅᔭᖃᑦ ᖃᓄᐃᑦᑑᓂᖏᓐᓂᒃ 
ᖃᐅᔨᓴᕐᓗᑎᒃ. ᓂᐱᖃᓐᓇᖅᑕᓕᖕᓂᒃ ᖃᓄᑎᒋ ᓴᖏᓂᓕᖕᓂᒃ ᑕᒪᒃᑯᐊ ᐊᑑᑕᐅᓲᑦ ᓇᒥ ᓄᓇᒥ 
ᐃᑰᑕᕐᓂᐊᓕᕋᐃᒐᒥᒃ. ᖃᐅᔨᓴᕈᑎᖃᖃᑦᑕᕐᓗᑎᒃ ᐊᒡᒐᒻᒥᒍᑦ ᑎᒍᒥᐊᖅᑕᐅᓲᒥᒃ ᑕᒻᒪᕇᒃᑯᒻᒥᒃ ᓴᓇᕐᕈᒻᒥᒃ 
ᐆᒃᑐᕋᕋᒃᓴᓂᒃ ᐊᒻᒪᓗ ᓄᓇᓕᕆᔾᔪᑎᒋᓗᒍ. 


